
Imm. 3.3 Teknikkeqarnermut Avatangiisinullu ataatsimiititaliamut marsimut aningaasaqarnermut 

nalunaarusiaq – Ingerlatsinermi sanaartornermilu suliat. 

Journalnr. 06.01.02 

 
05-04-2024 tikillugu naatsorsuutinut ikkussisoqarsinnaalluni atuiffilersuinertalimmik 2024-mi marsimut 
aningaasaqarnikkut nalunaarusiaq naatsorsugaavoq. Tigulaakkat 02-04-2024-meersuupput. Sanaartornermut 
anigaasaliissutinik 2023-mit 2024-mut nuussineq suli naammassineqanngilaq taamaattumillu nalunaarusiami 
matumani sanaatornermut aningaasartuutit ilanngunneqaratik. 
 
Ingerlatsinermut kisitsit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortoq 86 procentinik 
aningaasanngorlugu 5,1 mio. koruuninik atuinermik takutitsivoq. 
Ingerlatsinermut immikkoortumut akiligassiissutinik akilerneqanngitsunik 1,2 mio. koruuninik naleqartunik 
peqarpoq, akiligassiissutillu akilerneqanngitsut ilanngunneqarpata ukiup siulianituulli atuinermut procenti 
annertussuseqassaaq. Maniitsumi 563030100 aamma Sisimiuni 562040100 kalaalimineerniarfinnit 
isertitanut missingersuutinik kiisalu Maniitsumi 563030700 aamma Sisimiuni 562040700 
eqqagassalerinermut anartarfilerinermullu isertitanut piffissalersuisimannginneq annertuumik atuinermik 
takussutissiipput, taakkuli ukiup ingerlanerani inissisimalluarnerulissallutik. 
Tamakkiisumik isigalugu ingerlatsinermut atuineq missingersuutit iluaniippoq. 
 

 
 
 
Ingerlatsinermi Teknikki Sisimiut 

Sisimiuni Ikuallaavik 562040300, ukiup siulianituulli kissarsuutitaani uuliakunillu ikuallaavittaani 
unittooqqanikuuvoq, tamannalu januaarimi februaarimilu ungasianit kissamik tunisaqannginnermik 
kinguneqarluni. Qaammatini siullerni pingasuni 533 t.koruuninik naleqartunik annikittuinnarmik 
isertitaqarfiuvoq, tamatumani ingerlatsinermut 565 t.koruuninik annertussuseqartunik atuivallaarfiulluni, 
matumani kissarsuutip uuliakunillu ikuallaavimmik iluarsartuussinermut aningaasartuuteqarneruneq 
patsisaavoq. Isertitassanut missingersuutit qaammatinut pingasunut piffissaliiffigineqarneratigut, 
ingerlatsinermi missingersuutit naapertorlugit 1 mio. koruuninik atuineruffeqarnermik inerneqassaaq. 
 
Akissarsianut aningaasartuutit: 
Akissarsianut aningaasartuutit atuinermik 110,93 procentimik takutitsivoq. 
Sisimiuni Teknikkimi akunnermusialinnut akissarsianut tunngatillugu nikingassut sisorartarfimmi, 
aputaajaasarnermi kuuffissuarnillu ingerlatsinerup iluani ukiup ingerlanerani piffissap ilaanut 
qaangiuttoornermusianik tunniussinermik patsiseqarpoq. 

Sanaartornermik ingerlatsinerit 
Sanaartornermut missingersuutaasunit 02-04-2024-mi 16 mio. koruuninik atuisoqarnikuuvoq. 
 
Sisimiunut tunngatillugu 2024-mi marsimi sanaartornermik atortulersuutinullu suliat angisuut killiffii 
tassaapput: 
Sarfannguani illu tamatigoortoq, atortussat tamarmik Sarfannguanut assartorneqareerput, sanaartukkamillu 
inaarsaaneq aallartinneqarpoq. 
Akiani kommunip pilersaarusiorfigineqarnerani tapiliussap 39-p kuuffissuarnut, imermut, innaallagissamut 
aqqutinut kiisalu aqqusinermi qullersuarnut atatillugu sanaartorfissagissarneqarnera naammassivoq. 
Aqquserngup nunallu naammassiniarnera ukiuunerani unikkallarpoq, aasamut suliarineqassaaq. 
Ilinniartut ineqarfianni ungasianit kiassarnermik pilersitsivigineqarluni Nukissiorfinnit 
sanaartorfissagissaasoqarpoq. Ungasianit kiassarnermut aqqutit matuneqarpata aqqusinermi 
qullilersuisoqassaaq. 
Kunuuteralaap Aqq. & Jaakunnguup Aqq. aamma Ukaliliup kangiatungaani kuuffissuit nutaat ukiuunerani 
uninngagallarput aasamullu inaarsarneqassallutik. Jaakunnguup Aqq.-taani maqitsiviit maqitsissutillu 
naammassipput sarfamillu atuinermut uuttuutip illuarartassaa napparneqarluni, aasamullu kuuffissuit 
sinnerinik pilersitsinikkut naammassineqassalluni. 
Qivittoqarfik aamma Mukkup Aqq. naammassineqarput, nunamik suliaqarnerit aasamut 
inaarsarneqassapput. 
Kangerlussuarmi utoqqarnut inissianut marlunnut immikkoortut aappaanni ilui suliarineqaleruttorput, 
upernaamullu iserterfigineqarsinnaalernissaat naatsorsuutigineqarpoq. 
Kommunip illuutaanni Illorput 2100-ni uffarfinni natit taarsersorneqarnerat naammassineqarput 
suliniummullu sanaartornermut naatsorsuutit suliarineqarsinnaalerlutik. 
ATV-nut aqqut Sisimiuniit imeqarfiup killeqarfia aqqusaarlugu Kangerluarsuk tullermut immikkoortoq 2-mi 
8 km-inik tikinneqarpoq ukiuuneranilu uninngagallarluni, suliassaq marsimut/apriilimut 
aallarteqqinneqarsinnaanissaa naatsorsuutigineqarpoq. 
Sisimiut - Kangerlussuaq aqqusinermik sioraasumik pilersaarusiornermut pilersaarutitut siunnersuut 
ingerlanneqarpoq. Nunap assinganik atortunik pitsanngorsaanissamut dronellu atorlugit Geoteknik-imik 
misissueqqaarnermut naatsorsuinerit naammassineqarput nalunaarusiornerlu ingerlanneqarluni. 
Kulturikkut illorsuaq Nipilersornermik ilinniarfimmik aamma Atuakkanik atorniartarfilerlugu allineqarnera 
naammassivoq, 2023-milu aggustip naanerani atorneqalereerluni. Aqquserngup appakaaffissap 
asfalterneqarnissaa aammalu toqqavimmik kusassaanissaq upernaamut aput aappat naammassineqassaaq. 
Atuartut ineqarfigisimasaanni/Misip allaffigisimasaani B-904-mi meeqqanut inuusuttunullu ulloq unnuarlu 
paaqqinniffik, entreprenørinut isumaqatigiissut atsiorneqareerpoq sanaartornerlu aallartinneqarsinnaalluni. 
Kommunip pilersaarusiorfigineqarnerani tapiliussaq nr. 50-imi Nalunnguarfiup kujataani inissiaqarfissamut 
nutaamut sanaartorfissagissaanermut siunnersorti siunnersuutitut atugassamik suliaqarnermini 
kinguaattooqqavoq.  
Sisimiuni arsaattarfik, siunnersortimik isumaqatigiissusiortoqareerpoq, misissueqqaarnerit 
ingerlanneqareerput. 
Majuartaateqarfik Akia, atuisunut attaveqartoqareerpoq suleqatigiissitamillu pilersitsisoqarluni. 
Majuartaatissamut misissueqqaarnermut attaveqaasersuinernut annikitsunut aningaasaateqarfimmut 
aningaasaliissutinik qinnuteqartoqarpoq. 
 
Maniitsumut tunngatillugu 2024-mi februaarimi sanaartukkanut atortulersuutinullu annertunerusunut 
tullinnguuttunut killiffik: 
Ungusivimmi sanaartorfissagissaanerit immikkoortoq 1 naammassineqarput, aqquserngup ingerlaarfiata 
naggataa illoqarfimmik tullissaanik asfalterinermut atatillugu 2025-mi asfalterneqassaaq. 
Immikkoortumi inuussutissarsiorfeqarfimmi sanaartorfissagissaaneq (Immikkoortumi 
inuussutissarsiorfeqarfimmut aqqut Atortulersuutit ilanngullugit) suliniutigineqarpoq, suliamulli 
missiliuteqarfiusut missingersuutinit qaffasinnerujussuupput. 
Sarfat tungaannut aqqutip affaa sinnilaarlugu naammassivoq, ukiuunerani uninngatikkallarneqarpoq 
aasamullu naammassineqassalluni. 

Unnuartuup ataatungaani Pelikaat eqqaanni kuuffissuarmik nutaamik pilersitsineq ingerlanneqarpoq, 
nunamik suliaqarnerit sinneri ukiuunerani uninngapput. 
Immikkoortoq 3-mik 4-millu kuuffissualersuinissamik pilersaarut suliarineqarpoq aammalu 2024-mi 
upernaakkut neqeroorutigineqarsinnaanissaa naatsorsuutigineqarluni. 
Kangaamiuni atuarfimmik nutarsaaneq, ulloq 24.03.2024-mi suliariumannittussarsiuussinermik 
ingerlatsisoqarpoq neqeroorummillu ataatsimik tigusaqarnermi isumaqatiginninniarnernik 
ingerlatsisoqarluni. Nutarsanermik suliniutip aallartisarneqarnera pillugu maajimi UT-p 
ingerlanneqarnissaanut suliamik saqqummiisoqassaaq. 
Atuarfik Kilaaseeqqap nutarsarneqarnera allilerneqarneralu, suliniummut siunnersuut tiguneqarnikuuvoq. 
DGE-mit misissueqqinnermut tunngasutigut nalunaarutit tiguneqareerput suliarineqaleruttorlutillu. 
Atammimmi inuusuttunut ineqarfiit pingasut entreprenørimit aallartinneqarput, tassani illup iluani suliassat 
suliarineqarlutik. Entreprenøri atortussanik amigaateqarnikuuvoq maajillu naalernerani suliap tunniunnissaa 
naatsorsuutigalugu. 
Bussinut inissiisarfissaq naammassillugu pilersaarusiorneqareerpoq sanaartortunillu 
neqeroortitsisoqareerluni. Entreprenørinit neqerooruteqartoqanngilaq. Nutaamik neqeroortitsisoqarnissaanik 
soqutiginnittoqartillugu piffissaasinnaasut pillugit entreprenørinik isumaqatiginninniartoqaqqissaaq. 
 
Sumiiffinni marluusuni, illuutit nutarterneqarnissaannut, sunngiffimmi silami sammisassaqartitsinermut, 
aalisartut piniartullu atugaannik pitsanngorsaanissamut kiisalu avatangiisinik pitsanngorsaanissamut 
sulinissamut aningaasat atugassiissutit atorlugit ingerlaavartumik sanaartornermik suliat ingerlanneqarput. 
 
 
Innersuussut 
Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 
innersuussutigaa: 
 
 Teknikkeqarnermut, Pilersuinermut Sanaartornermullu 2024-mi marsimut qaammammut nalunaarusiaq 
akuersissutigineqassasoq. 
 
Aalajangiineq 
Akuerineqarpoq 

Imm. 3.2 Ingerlatsiviup naatsorsuutai 2023 – Teknikkeqarnermut ataatsimiititaliaq 

Journalnr. 06.03.01 

Tunuliaqutaq 
Immikkoortortaqarfiit ataasiakkaat namminneq immikkoortortaminnut naatsorsuutinik 
akisussaaffeqarput aammalu naatsorsuutit inerneri oqaaseqaatillu nammineq 
ataatsimiititaliarisamut, uani Teknikkeqarnermut ataatsimiititaliamut saqqummiunneqartussaapput. 
 
2023-mut Teknikkeqarnermut ataatsimiititaliamut Naatsorsuutinut nalunaarusiamik 
suliaqartoqarnikuuvoq (ilanngussaq 1), suliami saqqummiussami matumani inernera tamakkiisoq 
saqqummiunneqarluni. 
 
Maleruagassatigut tunngavissaq 

- Kommunit Namminersorlutillu Oqartussat missingersuutaat naatsorsuu-taallu pillugit 
Inatsisartut Inatsisaat nr. 26, 28. november 2016-imeersoq 

- Kommunit Namminersorlutillu Oqartussat missingersuutaat naatsorsuutaallu pillugit 
Inatsisartut inatsisaata allanngortinneqarnissaa pillugu Inatsisartut inatsisaat nr. 13, 1. 
december 2021-meersoq, Kommunit Namminersorlutillu Oqartussat naatsorsuutaat pillugit 
Namminersorlutik Oqartussat nalunaarutaat nr. 6, 20. januar 2022-meersoq. 
 

Pissutsit atuuttut 
Naatsorsuinerit inernerisa takutippaat, ingerlatsinermi naatsorsuutit 74,7 mio. koruuninik 
annertussusseqartut, tassa imaappoq 78,4 mio. koruuninik missingersuutaasunut sanilliullugu 2023 
3,5 mio. koruuninik atuinikinnerusoqartoq. 
Ingerlatsinermi missingersuuterpiaat suliniutit aningaasaliissutit tigusiffigineqartarfigisaat 75 mio. 
koruunini inissisimavoq ingerlatsinermut naatsorsuutit 74,4 mio. koruuninik annertussuseqarlutik.  
2023-mi ataatsimiititaliaq 65,5 mio. koruuninik missingersuuteqaqqaarnikuuvoq ukiup ingerlanerani 
5,2 mio. koruuninik qaffanneqarnikuusunik. 2023-mi ilassutitut aningaasaliissutigineqarnikuupput 

• Maniitsumi bussinik ingerlatsinerup tigoqqinneqarneranut atatillugu Maniitsumi 
bussertitsisut akissarsiaannut 300 t koruunnik ilassutitut aningaasaliissuteqarneq. 

• Upalungaarsimasuni sulisut amerlassusiligaanerannk tulluarsaanerut atatillugu 1,5 mio. 
koruuninik ilassutitut aningaasaliissuteqarneq. 

• Maniitsumut qatserutinik nutaanik pisinermut 2,1 mio. koruuninik ilassutitut 
aningaasaliissuteqarneq. 

• Ukiup siulianiit suliniutinut aningaasaliissutaasunik 2,9 mio. koruuninik nuutsineq 

Akisussaaffeqarfinnik assigiinngitsunik tigusinermut atatillugu 3,2 mio. koruuninik ingerlatsivinnit 
allaninngaanniit nuutsisoqarnikuuvoq. 

Eqitsit 1. Teknikkeqarnermut ataatsimiititaliamut aningaasaqarnikkut takussutissiaq  

 
 
 
Sanaartorneq 
Sanaartornermut naatsorsuutit 78,7 mio. koruuninik annertussuseqarput, atuineq missingersuutinik 
iluarsissutitallit 2023-mi 273,4 mio. koruuniupput. 
Ingerlatsivimmut naatsorsuutinik suliaqarnerup ingerlanneqarnerani sanaatornermut 
aningaasaliissutinik nuutsisoqarnissaa pillugu qinnuteqartoqarnikuunngilaq. Nuutsinernut suliaq 
immikkoortumi allami suliarineqassaaq. 
 
Sisimiuni kommunip illuutaanik nutarsaanermut 11 mio. koruuninik kiisalu Maniitsumi 4 mio. 
koruuninik atuisoqarpoq. 
Illunik nutarsaanernut, Sunngiffimmi silami atortorissaarutinut, Avatangiisinillu tapiissutinut 
ukiumut aningaasaliiffigineqartartunut atunngitsuukkanut nuutsinissaq qinnuteqaatigineqanngilaq, 
ukiumoortumik ingerlatsinermut aningaasaliissutaanerorpasimmata aammalu Ingerlatsinermut 
immikkoortortamit Sunngiffimmilu immikkoortortamit ingerlanneqartuullutik. Suliniutinut 
naammassisanut inaarutaasumillu akileriikkanut aningaasanik atunngitsuukkanik 
nuutsisoqarnissaanik qinnuteqartoqanngilaq. 
Illumik atuilernerup kingorna sanaartornermut naatsorsuutini immikkoortuni sanaartugassatut 
suliassat tamarmik immikkut naatsorsorneqartarput. 
Naatsorsuutitigut nikingassutsit sanaartugassatut suliniutini attuumassutilinnut sanaartornermut 
naartsorsuutini suliarineqassappput. Sanaartugassatut suliani aqqaneq-marluusuni 2014-2019-ip 
akornanni naammassineqartunut sanaartornermi naatsorsuutinik suliaqartoqarpoq. 
Sanaartugassatut sululini aqqaneq-marlunnut kommuni katillugit5,5 mio. koruuninik kommunip 
tamakkiisumik aningaasaliissutigiisaanit 4,7 procentiulluni. 
Katillugit 9.3 mio. koruuninik neriorsuutitalimmut Namminersorlutik Oqartussanit 
tapiiffigineqartunik sanaartugassatut suliassanut marluusunut aningaasat tamarmik 
utertinneqarnissaat qinnutigineqarpoq.  
 
Atuilluartuunissakkut kingunerisinnaasai 
Kingunissaqanngilaq 
 
Aningaasaqarnikkut allaffissornikkullu kingunerisinnaasai 
Suliniutinut aningaasaliissutit peerneqareerpata ingerlatsinermi naatsorsuutit 600 t koruuninik 
atuinikinneruffiupput, tassa imaappoq missingersuutinut sanilliullugu 0,8 procenti. 
 
Missingersuutit sinaakkutaasa avataani akissarsiani atuinertut nalunaarsukkat misissorneqassapput. 
2023-mi ingerlatsinermut missingersuutinit aningaasanik nuutsinikkut akissarsianut 
missingersuutini atuivallaarnerit matussuserneqarnikuupput. 
 

Oversigt Teknik og Miljø Udvalg
OPR Budget 

2023
OMP TB

Nyt Budget 
2023

Resultat 2023
Budget-
afvigelse

Resultat 2022

03  Udvikling og uddannelse -280.929 280.929 0
04  Erhvervsudvikling 17.097.607 746.855 300.000 18.144.462 12.278.920 5.865.542 4.971.542
05  Sociale formål 10.000 -10.000 20.000
07  Teknik, miljø og plan 543.673 -250.000 293.673 -484.538 778.211 813.379
08  Fritid, kultur og religion 308.550 308.550 216.552 91.998 58.511
09  Infrastruktur 18.787.885 -47.198 18.740.687 16.292.163 2.448.524 21.012.674
10  Forsyning 12.690.359 -392.144 3.816.105 16.114.320 20.251.794 -4.137.474 21.178.256
11  Beredskab og kriminalforsorg 9.033.425 0 4.146.363 13.179.788 13.913.094 -733.306 10.619.437
16  Administration 8.414.421 2.937.281 284.548 11.636.250 12.582.387 -946.137 11.813.654
Total 66.875.920 3.244.794 8.297.016 78.417.730 74.779.442 3.638.288 70.487.452



Imaqarniliaq - Teknikkeqarnermut Ataatsimiisitaliap ataatsimiinnera 4. april 2024 UT 03.24 
5,2 mio. koruuninik ilassutitut aningaasaliissutitut ingerlatsinermut tapiissutit tamakkiisut 
upalungaarsimasut akissarsiaannut, Maniitsumi bussinik aquttut akissarsiaannut, upalungaarsimasut 
atortussaannik pisinermut kiisalu ukiup siulianiit suliniutinut aningaasaliissutinit nuutsinernit 
ingerlanikuupput. 
 
Maniitsumi allalffissuarmi illumik tigusinermut aamma meeqqeriviit allaffeqarfiannut 
aputaajaasarnermut missingersuutinit nuutsinermut atatillugu ingerlarsivinnit allanit katillugit 3,2 
mio. koruuninik nuutsisoqarnikuuvoq. 
 
Allaffeqarfiup naliliinera 
Allaffeqarfiup nalilerpaa, missingersuutit iluarsiiffigineqartut taamaalillutik atuinerpianut 
naapertuutilerlutik taamaaliornikkullu siunissami aningaasaqarneq aqunneqarluarnerulissasoq. 
 
Innersuussut 
Teknikkeqarnermut ataatsimiititaliamit akuereqqullugu Teknikkeqarnermut Avatangiisinullu 
immikkoortortap innersussutigivaa 
 

- Teknikkeqarnermut ataatsimiititalimut 2023-mi ingerlatsinerup naatsorsuutigigallagai 
akuersissutigineqassasut 

 
Aalajangiineq 
Akuerineqarpoq 
 
 
Ilanngussaq 

1. Teknikkeqarnermut ataatsimiititaliamut 2023-mi ingerlatsiviup naatsorsuutai, qup. 47-59  

Imm. 3.3 2023-mit sanaartornermut aningaasaliissutit atorneqanngitsut 2024-mut 
nuutsinneqarnerat 

Journalnr. 06.03.01 

Tunuliaqutaq 
Ilanngussaq 1-imi takuneqarsinnaallutik sanaartukkanut ingerlasunut sanaartugassanullu suli 
aallartinneqanngitsunut tunngatillugu 2023-mi aningaasaliissutinik atunngitsuukkanik 2024-mut 
missingersuutinut nuutsinissamik Teknikkeqarnermut Avatangiisinullu immikkoortortaq 
matumuuna siunnersuuteqarpoq. 
 
Maleruagassatigut tunngavissaq 
Karseqarnermut naatsorsuuserinermullu malittarisassat. Sanaartornermut tunngasut TA-mit 
akisussaaffigineqarput. 
 
Pissutsit atuuttut 
Sanaartornermi suliassat nuutsinneqarnissamut qinnutigineqartut takussutissiami ilanngussaq 1-imi 
qalipaasersorneqarput. 
Suliami Sisimiut Maniitsullu eqqaani sanaartornerit kiisalu ataatsimoorussamik suliassat 
pineqarput. 
Quleriiaani "Oqaaseqaatit" ataani sanaartugassanut pilersaarutini aningaasanik atunngitsuukkanik 
nuutsitsinissamik kissaatigineqarnerit sumiiffinni allassimapput. 
 
Illunik nutarsaanernut, Avatangiisinillu tapiissutinut ukiumut aningaasaliiffigineqartartunut 
atunngitsuukkanut nuutsinissaq qinnuteqaatigineqanngilaq, ukiumoortumik ingerlatsinermut 
aningaasaliissutaanerorpasimmata aammalu Ingerlatsinermut immikkoortortamit 
ingerlanneqartuullutik. 
Suliniutinut naammassisanut inaarutaasumillu akileriikkanut aningaasanik atunngitsuukkanik 
nuutsisoqarnissaanik qinnuteqartoqanngilaq. 
 
Atuilluartuunissakkut kingunerisinnaasai 
Kingunissaqanngilaq, sanaartukkat aallartisarneqareersut naammassineqarnissaannut 
aningaasaliissutit nuutsinneqarnissaat pisariaqarpoq. 
 
Aningaasaqarnikkut allaffissornikkullu kingunerisinnaasai 
Sanaartukkanut isumaqatigiissuteqarfioreersunut naammassinninnissamut kommuni 
pisussaaffeqarpoq. Sanaartugassanut entreprenørinut suli isumaqatigiissusiorfiunngitsunut, suliniut 
pisariaqartutut isigineqarunnaarsimappat maannamut killiffiani unitsinneqarsinnaavoq, kisianni 
siunnersortinut akissarsiarititat suliniutip unitsinneqarfiani killiffiup tungaanut akilerneqassapput. 
Suliniutinut suli aallartinneqanngitsunut sanaartugassatut kissaat pillugu paasissutissanik 
amerlanerusunik amigaateqarfiusuni aammalu sanaartornissamut pilersaarutitaqanngitsuni, suliniut 
kissaatigineqarunnaarsimappat sulianut taakkununnga isumaqatigiissutinut pisussaaffinnik 
isumaqatigiittoqarnikuunaniluunniit, aningaasanik nuutsinissaq pinngitsuuginnarneqarsinnaavoq. 
Nipilersornermut ilinniarfik atuakkanik atorniartarfittalik 3.34 mio. koruuninik 
amigartooruteqarluni inaarsarneqaleruttorpoq. Suliniutini sinneqartoorfiusunit tamanna 
matussuserneqarsinnaavoq. Marloriaammik allaffissorneq pinngitsoortinniarlugu, aningaasat 
karsimut nuutseriarlugit ukiup naajartulernerani ilassutitut aningaasaliinissamik 



Imaqarniliaq - Teknikkeqarnermut Ataatsimiisitaliap ataatsimiinnera 4. april 2024 UT 03.24 
 

qinnuteqanngikkaluarluni, maannakkut suliniut 500082-imit aningaasat toqqaannartumik 
nuutsinneqarsinnaapput. 
Entreprenørinut akiliutigineqartussat akilerneqareerpata kiisalu ukiup ataatsip ingerlanerani 
amigaatit iluarsinissaat naammassineqarsimalerpata, sanaartornermi suliassanut 
naammasseriikkanut sanaartornermut naatsorsuutit suliarineqassapput. 
 
Allaffeqarfiup naliliinera 
Sanaartornermut aningaasaliissutinik atunngitsuukkanik nuutsinissamut pisariaqartitsineq ilaatigut 
suliat ilaanni siunnersortinut neqeroortoqartinnagu sanaatornermut pilersaarutinik suliaqarluni suliat 
taakkulu akuerineqarnissaanut piffissaq sivisusinnaaneranik peqquteqarpoq, ilaatigullu suliffeqarfiit 
siunnersortaasut entreprenørillu sulisussaaleqineq patsisaalluni sulianik kinguaattooqqasarlutik. 
 
Ilanngussaq 1-imi eqitsimmi ERP-systemi malillugu sanaartugassani suliniutit normui malillugit 
tulleriiaarlugit allattorsimapput. 
Annertussutsinut allanut ataani normoqarsinnaasuni naatsorsuutinut nuutsinernut suliniutip-
normuinut ataasiakkaanut katillugit aningaasat atunngitsuukkanit inernera nuutsinermi 
aningaasartaavoq. 
2023-mut sanaartugassanut ilanngaasereerlugit aningaasat atunngitsuukkat 195.199.652 
koruuniupput, ilanngaasereerlugilli taamaallaat 188.244.223 koruuninik nuutsinissaq 
qinnuteqaatigineqarluni, tassani sanaartukkani naammassereersuni sinneruttunik nuutsinissamik 
qinnuteqartoqanngilaq, aningaasaliissutinilu ilanngaasereerlugit sinneruttut katillugit 6.955.428 
mio. koruunit karsimut utertittussaallutik. 
Suliassatut saqqummiussaq una 4.4.2024-mi TA ataatsimiinnissaanut nassiunneqarnissaa 
angumerisinnaajumallugu 23.2.2024-mi 2023-mut naatsorsuutit kisitsigigallagaat malillugit 
tulleriiaagaavoq. Ullup taassuma kingorna naalernerani akiligassiissutinik naatsorsuutinut 
ikkussisoqassagaluarpat, ilanngussaq 1-imi aningaasartai nalimmassarneqassapput. 
 
Teknikkeqarnermut avatangiisinullu immikkoortortap innersuussutaa 
Teknikkeqarnermut Avatangiisinullu immikkoortortap innersuussutigaa: 
 
Teknikkeqarnermut ataatsimiititaliap Aningaasaqarnermut ataatsimiititaliamut, 
Kommunalbestyrelsemullu innersuussutigissagaa, 2023-mi missingersuutinit sanaartornermut 
aningaasaliissutinik atunngitsuukkanik katillugit 188.244.223 koruuninik 2024-mut 
nuutsisoqassasoq, ilanngussaq 1-imi tulleriiaarlugit allanneqarnikuusutut sanaartugassatut 
pilersaarutini ataasiakkaani aningaasat agguataagaallutik. 
 
Aalajangiineq: 
Akuerineqarpoq 
 
Ilanngussaq 1: Eqitsit 1, Sanaartugassanut aningaasaliissutinik atunngitsuukkanik 2023-mi 

missingersuutinit 2024-mi missingersuutinut nuutsinernut atuiffiit aningaasartailu. 

Imm. 4.1 Sarfat tungaanut aqqusernup tallineqarnissaa. 
Journal nr. XX.XX.XX 
 
 
Tunuliaqutaq 
Teknikkimut ataatsimiititaliami ilaasortaq Gedion Lyberth allakkatigut ulloq 4. marts 2024 
oqaluuserisassanngortitsivoq. 
” Naluneqanngitsutut Sarfat tungaanut aqqut naammassingajalivippoq. Aasamut suliassaq 
annikitsuarannguaq amigaataassaaq. Taanna naammassippat qaartitigassaq annertunngitsoq 
tullinnguuttussaavoq, qaartiterneqareerpallu Maskkiinat anginerusut sisorartarfimmik lift-omillu 
iluarsaassisinnaasut apuussinnaanngussallutik. Qaartiternissaa akisussanngilaq, immaqa 1.mill kr 
missaaniissinnaalluni. Paasisakka aallaavigalugit Sarfanut aqqut aasamut 
qaartiterneqarsinnaavoq, kisiannili aningaasaliiffigeneqarnikuunani. 
 
Matumuuna teknikkimi ataatsimiititaliami oqaluuserisassanngorlugu nassiuppara Sarfanut 
aqqutissap aasamut qaartiterniqarnissaa immikkut aningaasaliiffigineqarssasoq, taamaalilluni 
ukiamut Sarfat sisoratarfiat aaqqissuunneqarsinnaanngussammat. 
 
Sarfat sisorartarfiata aaqqissuunneqarnerata kingunerisussaavaa annertunngitsumik 
apilaaginnartoq sisorarfinngorsinnaalissammat. Maannakkut taamaatillugu sisorarfinngornissaa 
sivisoorujussuarmik utaqqineqartarpoq, annertoorujussuarmik apigaangat aatsaat sisorartarfia 
aaqqissuunneqarsinnaanngortarami.” 
 
 
 
Maleruagassatigut tunngavissat  
Aqqusinernik pilersitsineq-, annertusaaneq taakkunanngalu pitsanngorsaaneq Kommunip 
suliassaqarfigivaa. 
 
Pissutsit atuuttut 
Kommunalbestyrelsep ulloq 29.10.2020 Apussuarni aqqusinniornissamut aningaasaliissutaasimasut 
2 mio. kr.-iniusut Sarfat tungaanut aqqusinniap tallineqarnissaanut nuuppaat.   
Aningaasat nuunneqartut atorlugit aqqusineq arbejdsvej-iusoq Sarfat qulaanut killittussaq 
pilersaarutit malillugit aasamut 2024-ip ingerlanerani naammassineqartussaavoq.  
Aqquserngup naammassineqaruni killiffissaaniit Sarfat-nut aqqariaq qaarsuusoq sivingasoorlu 75-
100 meter-inik takissusilik apilluartinnagu qamussuarnik aqqutigineqarsinnaaneq ajorpoq. 
Iluarsineqassappallu qaartiterneqartariaqarluni. 
 
Atuilluartuunissakkut kingunerisinnaasai 
Aqqusinermik sisorartarfimmut pilersitsinerup kingunerissavaa imeqarfik 
aqqusaaqqaanngikkaluarlugu sisorartarfimmut apuuttoqartarsinnaanngornissaa.  
Sisorarfiup annertusarsinnaaneranut majuartaatiliisinnaanissamullu atortussanik assartuinissaq 
ajornannginnerusumik ingerlanneqarsinnaanngussaaq. 
Innuttaasut sisorarnermik pisuttuarnermillu soqutigisaqartut aqqummik nutaamik pitsaasumik 
pilersitsiffigineqassapput. 

Aningaasaqarnikkut allaffissornikkullu kingunerisinnaasai 
Aqqusinermik talliliinissamut aningaasartuutissatut missingersuutit malillugit qaartiterineq 1.5 mio. 
kr.-it 2 mio. kr.-illu akornanni akeqassangatinneqarpoq. 
 
  
Allaffeqarfiup naliliinera 
Allaffeqarfiup aqqusinermik talliliisoqarnissaa periarfissatsialattut nalilerpaa, pingaarnertut 
imeqarfiup aqqutitut atorneqarunnaarnissaa anguneqassammat. 
Qaarsoq qaartillugu manissisinneqarpat qamussuit maskinallu allat sisorartarfimmut 
apuussinnaanngussapput sikup issussusaata naammatsinnissaa utaqqeqqaanngikkaluarlugu. 
Suliassaq maannamut aningaasaliiffigineqarnikuunngimmat aallartinneqassappat allaffeqarfik 
naliliivoq aappaagumut sanaartugassatut kissaatinut ilanngunneqartariaqartoq.  
  
 
Innersuussut 
Teknikkeqarnermut ataatsimiititaliamut innersuussutigineqarpoq: 
 

- 2025-imut missingersuutit aalajangerneqarnissaat utaqqineqassasoq. 
 
 
 
Aalajangiineq 
Taasisitsisoqarpoq  
 
Innersuussummut akuersisut:  

- Nivi H. Efraimsen, Barnabas Larsen, Karl Lyberth 
 
Ilassutitut aningaasaliinissamik innersuussinissaq, Aningaasaqarnermut ataatsimiisitaliamut 
Kommunalbestyrelsemullu oqaluuserisassaq ingerlateqqittussanngorlugu 
 

- Aqqalu Skifte, Gideon Lyberth 
 
Ilanngussat 

1. Maniitsumi Sarfani sisorartarfiup ukioq kaajallallugu orninneqarsinnaanngornissaanut siunnersuut. 
2. Sarfat - Oversigtsplan 

Imm. 4.2 Qeqqata Kommuniata aamma QimmeqHealth akornanni suleqatigiinnissamut 

isumaqatigiissut  

Journalnr. 

Tunuliaqutaq 
Qimuttunik qimmeqarfinni uumasunut nakorsaqanngilaq. Tamanna isumaqarpoq qimmit qimuttut 
napparsimasut ajoqusersimasulluunniit nakorsarneqarsinnaanatillu suliarineqarsinnaanngitsut. 2023-
p upernaani QIMMEQHealth (QH), Københavns universitetimi uumasunut nakorsanngornianut 
atuarfimmit aaqqissugaasumik Sisimiuni aamma Ilulissani misiliutaasumik uumasunut 
nakorsiarfeqartitsipput. Tamassuma nakorsarneqarnissamut pisariaqartitsinerujussuaq takutippaa 
aammalu qimmit qimuttut ajornartorsiutaat amerlanerit uumasut nakorsiarfianni 
katsorsarneqarsinnaasut. Massakkullu QH Sisimiuni ukiumik ataatsimik sivisussusilerlugu 
uumasunut nakorsaqartitsillutik misileerusupput. Tassunnga atatillugu nakorsiartarfittut atussallugu 
tulluarsinnaasumik illumik/inimik pisariaqartitsipput. QH Sisimiuni uumasunut 
nakorsaqartitserusuppoq illoqarfimmi qimuttunik qimmiutillit uumasuutiminnut tunniusimammata 
peqqissuutitserusummatalu. Sisimiullu ilinniartoqarfiummat atuarnissamut kiisalu suliffimmik 
misiliinissamut periarfissaqarneruvoq aammalu Qeqqata Kommunia suliniummut ukioq ataatsimik 
ingerlasussamut illumik/inimik atugassiinermini tunniusseqataasinnaammat. 
 
Maleruagassatigut tunngavissaq 

- Inatsisartut inatsisaatigut nr. 17, 12. juni 2019-imeersukkut allanngortinneqartoq uumasunik 
illersuineq pillugu Inatsisartut inatsisaat nr. 25, 18. december 2003-meersoq. 

 
Pissutsit atuuttut 
Ullutsinni qimuttunik qimmiutillip Uumasunut nakorsaqarfiup telemedicin-pillugu aaqqiisutaa 
atorlugu uumasuutiminut nakorsaatinik pisisinnaavoq. Uumasunulli nakorsamit suliaritinnissaq, 
kinguaassiortitsisinnaajunnaarnissaq imaluunniit qimuttumik qimmimik misissortitsinissaq 
periarfissaanngilaq. Ajornartorsiut taanna aaqqiissuteqarfiginiarlugu QH Sisimiuni ukiumik 
ataatsimik sivisussusilerlugu uumasunut nakorsiartarfimmik pilersitserusuppoq. Uumasunut 
nakorsiartarfik qaammat allorlugu sapaatip akunneri marlukkaarlugit sulisoqartassaaq. Qimmit 
qitsuillu uumasunut nakorsiartarfimmi suliarineqarsinnaassapput nakorsarneqarlutillu. Tamatuma 
saniatigut QH Sisimiuni ilinniarfinnik suleqateqarusuppoq, tassani inuusuttut suliffimmik 
misiliisinnaassallutik aamma atuarfimmi sammisaqarnerminni akuutinneqarsinnaallutik. Taakkulu 
qallunaat nunaanni uumasunut nakorsanngorniarfimmut attuumassuteqarnertik atorlugu kalaallinik 
inuusuttunik uumasunut nakorsanngorniarnissaq pillugu pilerisaarisinnaapputtaaq. Suliniullu 
piviusunngussappat aningaasaqarneq aammalu tulluartumik illumik/inimik nassaarnissaq 
pisariaqarput. Illu/ini tulluartoq minnerpaamik marlunnik initaqassaaq, innaallagissamut, imermut, 
kiassarnermut anartarfinnullu attaveqassalluni. Init atukkiunneqarsinnaasut kommunip nammineerluni 
iniutigeriigai, soorlu B-733 B.   
 
Atuilluartuunissakkut kingunerisinnaasai 
Sisimiuni uumasunut nakorsiartarfeqalerpat qimmit qimuttut ikiliartorunnaarsinnaapput aammalu 
qimmit qimuttut peqqinnerulersinnaallutik. Sisimiunilu uumasunut nakorsiartarfik inuusuttunut 
suliffimmik misiliinermik aamma ilinnialeqqiffissamik periarfissiissaq. 
 
Aningaasaqarnikkut allaffissornikkullu kingunerisinnaasai 
Qeqqata Kommunia illumik/inimik atukkiussisinnaappat piffissami tassani attartortitsinermi 
isertitassat annaaneqarsinnaapput. 

Allaffeqarfiup naliliinera 
Sisimiuni uumasunut nakorsiartarfik uumasuutilinnut aamma inuusuttunut ilinnialeqqittussanut 
iluaqutaassaaq.  Soorlu suliniutip qimmit qimuttut peqqissusaannik aammalu qimusseqarnermik 
kultureqarnermik paarinniinnarnissamik qulakkeerinnissasoq. 
 
Innersuussut 
Teknikkeqarnermut Avatangiisinullu immikkoortortaqarfiup Teknikkeqarnermut 
ataatsimiititaliamut, aningaasaqarnermut ataatsimiititaliamut kommunalbestyrelsimullu 
innersuussutigaa: 
 
 Qeqqata Kommunia ukiumik ataatsimik sivisussusilerlugu QH suleqatiginnissasoq, tassungalu 
atatillugu illumik/inimik tulluartumik atukkiinissamik kommuni pisussaaffilissasoq. 
 
 
Aalajangiineq 
Akuerineqarpoq 
 
 
Ilanngussaq 
1. QIMMEQHealth suliniummut allaaserinninneq – Sisimiuni uumasunut nakorsiartarfik 

Imm. 6.1 Maniitsumi Atuarfik Kilaaseeqqamik nutarsaanermut 2024-mi apriilimi 
killiffimmut paasissutissiissut. 

Journal nr. B-33, suliniut 500032. 

 
Tunuliaqutaq 
Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 
Ilinniartitaanermut ataatsimiititaliaq aqutsisoqatigiiupput. Kommunalbestyrelsip 26.10.2023 
ataatsimiinnerani malitsigisaanillu Kommunalbestyrelsip 23.11.2023 ataatsimiinnerani TA 
14.8.2023-mi akuersissutaanikuusumut atugassatut siunnersuummut naapertuuttumik nutarsaanerup 
annertussusaata annertusineqarnissaa akuersissutigineqarpoq. Atuarfimmik nutarsaanermut 
missingersuutinut sinaakkutissaq nutaaq 2024-mit 27-mut sanaaartornermut missingersuutinut 
atatillugu kommunalbestyrelsip 23.11.2023-mi ataatsimiinnermini akuersissutigivaa. Siunnersortip 
suliaa nutarsaanerup annertusinissaanut atatillugu aamma annertusineqarpoq. 
Una aqutsisoqatigiinnut paasissutissiineruvoq taakkulu oqaaseqaateqarnissaannut 2024-mi apriilimi 
killiffimmut nassuiaataalluni. 
 
Maleruagassatigut tunngavissaq 
Karseqarnermut naatsorsuuserinermullu malittarisassat. TA sanaartornermut immikkoortumut 
akisussaasuuvoq, IA-lu ilinniartitaanermut immikkoortumut akisussaasuulluni, Namminersorlutik 
Oqartussaniillu ataatsimut tapiissuteqarnikkut, atuarfinnik nutarterinissat kommunimut 
tunniunneqarluni. 
 
Pissutsit atuuttut 
Suliniummik pilersaarusiornermi siunissami atuarfik kimit sinniisoqartinneqassanersoq atuarfiup 
aalajangissavaa. Atuarfimmik sanaartornermi ataatsimiititaliami sinniisut aqqaniliusunit arlallit 
paasisitsipput ingerlatsinermi peqataarusukkunnaarlutik. Maannakkut suleriuseq tassaavoq 
suliniummi aalajangiinernut atuarfimmi allaffeqarfiup peqataatinneqartarnera aammalu 
paasissutissiinissamut sulisut attuumassuteqartut peqataatinneqartarnerat.  
 
Suliniummut siunnersuut 2024-mi februaarimi tiguneqarpoq. Titartakkat allakkiallu TAI-mit 
atuarfiullu allaffeqarfianit misissuataarneqareerput, suliniutillu ingerlariaqqinnissaanut, tassa 
suliariumannittussarsiuussinissamut atortunik suliaqarnissamut, oqaaseqaatit aaqqiissutillu 
ilanngunneqassallutik. Oqaaseqaatit aaqqiissutillu ilanngunneqareerpata ataatsimiititalianut 
akuerisassanngortinneqassapput.  
 
Atuartut sulisullu atuarfimmiinnerminni suli inuummarluttarnerat iluaalliortarnerallu aammalu  
2023-mi decembarimi, illoqarfimmi inini assigiinngitsuni atuartitsisarnerup inissititsernissaanut 
aalajangiisoqarnera tunngavigalugit Masanti suleqatigalugu qallunaat suliffeqarfiutaat DGE-mit 
oqoqarsinnaaneranik kiisalu avatangiisitigut akuutissanik allanik inuummarlunnarsinnaasunik 
iluaalliutaasinnaasunik peqarnersoq pillugu annertunerusumik misissuinermik aallartitsisoqarpoq. 
Misissuinermit nalunaarusiaq marsimi tiguneqarpoq inernerilu misissuataarneqaleruttorlutik.  
 
Atuilluartuunissakkut kingunerisinnaasai 
Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 
atuilluartuunerussaaq. 

Aningaasaqarnikkut allaffissornikkullu kingunerisinnaasai 
DGE-mit nalunaarusiaq tamakkiisumik suli misissuataarneqanngilaq, iliuusissatulli 
siunnersuutaasut suliniummut ilanngunneqassapput aammalu tamakkiisumik nutarsaanissamut 
eqqarsaatersuuteqarnermut ilanngunneqassallutik.  
 
Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 
innersuussutaat 
 
Allaffeqarfiup Teknikkeqarnermut ataatsimiititaliamut aammalu Ilinniartitaanermut 
ataatsimiititaliamut innersuussutigaa: 
 
Aprilimi killiffik eqqartorneqassasoq pilersaarusiornermullu killiffik tusaatissatut tiguneqassasoq. 
 
 
Aalajangiineq: 
Akuerineqarpoq 
 
llanngussaq:  

